
მოგახსენებთ, რომ საქართველოს შრომის, ჯანმრთელობისა და სოციალური დაცვის სამინისტროს ცენტრალური აპარატისა და სამინისტროს შენობაში განთავსებული სამსახურების, ასევე  სოციალური მომსახურების სააგენტოს რეგიონული და რაიონული სამსახურების ელექტრონული სისტემების, მონაცემთა ბაზების, კომპიუტერული სამუშაო ადგილების დაცვისათვის დანერგილია სპეციალური პროგრამული პაკეტები, რომელთა ლიცენზირება ყოველწლიურად ხდება. ჩამოთვლილი სამსახურებისათვის ერთიანი შესყიდვა განპირობებულია იმით, რომ ისინი გაერთიანებულნი არიან ერთ ლოკალურ ქსელში და წვდომა აქვთ ცენტრალიზებულ სისტემებთან.
გარდა ამისა ინფორმაციის გადაცემის არხების შიფრაციისთვის დანერგილია ტრაფიკის შიფრაციის გადაწყვეტილება (SSL).
აღნიშნული პაკეტების არსებული ლიცენზიები 1 წლის ვადითაა შეზღუდული. შესაბამისად ისინი განახლებას მოითხოვენ, რაც სამინისტროს მიმდინარე წლის შესყიდვების გეგმითაც არის გათვალისწინებული.
აქვე წარმოგიდგენთ შესასყიდი გადაწყვეტილებების ფუნქციონალის მოკლე აღწერილობას:
I. ანტივირუსისა და რეზერვირების სისტემის ფუნქციონალის მოკლე აღწერილობა
1. საფოსტო სერვერის ვირუსებისგან, მსტოვარი პროგრამებისგან,  "სპამებისგან", "ფიშინგისა" და DOS შემოტევებისგან დაცვა 
2. ინტერნეტ ტრაფიკის ოპტიმიზაცია/ფილტრაცია არასასურველი წვდომების შეზღუდვების დაწესების გზით, რაც ინტერნეტ ტრაფიკის მიზნობრივად და დაცულად გამოყენების საშუალებას იძლევა
3. სერვერებისა და კომპიუტერული სამუშაო ადგილების ვირუსებისგან დაცვა
4. მონაცემთა ბაზების რეზერვირება/აღდგენის მოქნილი პოლიტიკის შექმნა და განხორციელება, რაც უზრუნველყოფს კრიტიკული მონაცემების არქივის შექმნას შემუშავებული გრაფიკის მიხედვით(ყოველდღიური, საათობრივი და ა.შ.), ასევე უზრუნველყოფილია არქივირების ისეთი მეთოდოლოგია, რომელიც არქივისთვის გამოყოფილი, ძვირადღირებული მოცულობითი რესურსების ოპტიმიზაციის საშუალებას იძლევა.
5. მონაცემთა მთლიანი ან ნაწილობრივ დაკარგვის შემთხვევაში მისი აღდგენის მოქნილი გადაწყვეტილება, რომელიც უზრუნველყოფს მონაცემთა აღდგენას საჭირო თარიღიდან
აღნიშნული ანტივირუსული სისტემა იცავს როგორც სერვერულ ინფრასტრუქტურას, ისე ინდივიდუალურ სამუშაო ადგილებს , საშუალებას იძლევა ოპტიმალურად გამოვიყენოთ ინტერნეტ რესურსები, ცენტრალიზებული მართვა კი საქსელო რსურსების ეკონომიას გვაძლევს.
რეზერვირება/აღდგენის სისტემა საშუალება იძლევა შევიმუშავოთ მოქნილი, საჭიროებებზე დაფუძნებული და ადვილად ცვლადი რეზერვირების  პოლიტიკა და მინიმალური ადამიანური რესურსებით განვახორციელით ის.

II. ტრაფიკის შიფრაციის გადაწყვეტილება (SSL)
ინფორმაციული უსაფრთხოების ერთ-ერთი ძირითადი მოთხოვნაა ინფორმაციის გადაცემისათვის დაცული არხების არსებობისა და ტრაფიკის შიფრაციის აუცილებლობა. არხების დაცვა განხორციელებულია ე.წ. VPN ქსელების საფუძველზე, ხოლო ტრაფიკის შიფრაციისთვის ვიყენებთ SSL გადაწყვეტილებას, რომელიც უზრუნველყოფს ინფორმაციის შიფრაციას ორმაგი გასაღების საშუალებით.
გადაწყვეტილებების ლიცენზიების სავარაუდო ღირებულებაა 37300 ლარი. წარმოდგენილი თანხა სავარაუდოა და აღებულია სამინისტროს მიერ წინა წლებში განხორციელებული მსგავსი შესყიდვებისა და მომწოდებელთა საიტებზე განთავსებული ინფორმაციის საფუძველზე.
გთხოვთ, თქვენი თანხმობის შემთხვევაში, დაავალოთ შესაბამის სამსახურებს შესყდვებისათვის საჭირო პროცედურების განხორციელება.
მოხსენებით ბარათს თან ერთვის საჭირო პროგრამული პაკეტების მინიმალური ტექნიკური მოთხოვბები(იხ. დანართი).







